
"Tunay na si Allāh ay nagsatungkulin ng
pagpapaganda sa bawat bagay.* Kaya kapag

pumatay kayo, pagandahin ninyo ang pagkapatay.
Kapag kumatay kayo, pagandahin ninyo ang

pagkatay. Hasain ng isa sa inyo ang patalim niya
saka bigyang-kapahingahan niya ang kakatayin

niya."}

Ayon kay Shaddād bin Aws (malugod si Allāh sa kanya) na nagsabi: {May dalawang
naisaulo ko buhat sa Sugo ni Allāh (basbasan siya ni Allāh at pangalagaan) na nagsabi:
"Tunay na si Allāh ay nagsatungkulin ng pagpapaganda sa bawat bagay. Kaya kapag
pumatay kayo, pagandahin ninyo ang pagkapatay. Kapag kumatay kayo, pagandahin

ninyo ang pagkatay. Hasain ng isa sa inyo ang patalim niya saka bigyang-kapahingahan
niya ang kakatayin niya."}

[Tumpak] [Nagsalaysay nito si Imām Muslim]

Nagpapabatid ang Propeta (basbasan siya ni Allāh at pangalagaan) na si Allāh (napakataas
Siya) ay nag-obliga sa atin ng paggawa ng maganda sa lahat ng mga bagay. Ang paggawa
ng maganda ay ang pagsasaalang-alang kay Allāh palagi  sa pagsamba sa Kanya at sa
pagkakaloob ng kabutihan at pagpigil ng perhuwisyo sa mga nilikha. Kabilang doon ang
paggawa ng maganda sa pagpatay at pagkatay. Ang paggawa ng maganda sa pagpatay ay
sa  sandali  ng  ganting-pinsala  sa  pamamagitan  ng  pagpili  ng  pinakamadali  sa  mga
pamamaraan, pinakamagaan sa mga ito,  at pinakamabilis sa mga ito sa pagpaslang sa
papatayin. Ang paggawa ng maganda sa pagkatay ay sa sandali ng pagkatay ng hayop sa
pamamagitan  ng  pagpapakabanayad  sa  hayop  sa  pamamagitan  ng  paghahasa  ng
kasangkapan, na hindi maghasa nito sa harap ng kakatayin habang ito ay nakatingin sa
patalim,  at  na hindi  magkatay nito  habang doon ay may mga hayop na nakatingin sa
kakatayin.

